
Þegar upphækkun á baki er lokið er prjónað í hring og útaukning á öxlum byrjar. Gata-
munstrið að framan byrjar eftir 2. umf. Lesið þess vegna leiðbeiningar að þessum hluta 
áður en byrjað er. Hann inniheldur bæði útaukningu á öxlum og munsturteikninguna 
fyrir framstykkið. Nú er annaðhvort hægt að halda merkinu á miðju baki sem byrjun 
umf, eða fjarlægja það og láta byrjunina vera á prj-merkinu aftan við hægri öxl.

ÚTAUKNING, AXLARSAUMUR
Farið á bls. 14 og lesið, „Aðlögun að axlabreidd“. Það er nauðsynlegt til að útkoman verði góð.

Prj þar til 1 L er að prj-merkinu sem merkir hægri öxl, aukið út 1 L með því að taka upp 
bandið á milli lykkjanna, aftan frá, 1 S, f lytjið merkið, 1 S, auk 1 L.
Þetta er gert bæði á hægri og vinstri öxl í HVERRI umferð þar til aukið hefur verið út 
alls (17) 18 (19) 20 (20) 22 (24) sinnum, sitt hvorum megin við ermamerkið = aukning um 
(68) 72 (76) 80 (80) 88 (96) L. Nú eru alls (148) 156 (164) 172 (180) 196 (208) L á prjón-
inum, (74) 78 (82) 86 (90) 98 (104) L á hvoru stykki, þ.e. fram- og bakstykki. Í síðustu umf 
með aukningum eru sett prj-merki sitt hvorum megin við 2 miðjulykkjur á öxlum. Þau 
merkja ermasaum, en byrjað er að auka út fyrir honum í næstu umf.

Athugið – hægra megin við prj-merki er aukið út til hægri, vinstra megin er aukið út til 
vinstri. Þetta á við um allar útaukningar sem gerðar eru sitt hvorum megin við merki, 
líka þegar lengra er komið í munstrinu.

MUNSTUR AÐ FRAMAN
Gatamunstrið byrjar í 3. umf, þar sem prjónað er slétt og aukið er út fyrir axlarsaumi. 
Munstrið er prjónað á framstykkinu um leið og aukið er út fyrir axlarsaumi. Héðan í frá 
er peysan prj slétt. 
Munsturteikningin er 37 L lárétt og 37 umf lóðrétt.
Byrjið á að setja 2 prj-merki til að afmarka 37 miðjulykkjur á framstykki. Miðjan finnst 
með því að telja hversu margar lykkjur eru á framstykkinu, deila með tveimur (þar er 
miðjan) og telja 19 L í aðra áttina frá miðju og 18 L í hina. Þar sem munsturteikningin 
er með oddatölu verður 1 L í miðju – en það skiptir ekki máli.
Fjarlægið miðjumerkið í munstrinu að framan.

PÚFF OG AUKIÐ ÚT FYRIR ERMUM
Þegar lokið hefur verið við að auka út fyrir axlarsaumi og komið hefur verið fyrir 4 prj- 
merkjum, (einu merki sitt hvorum megin við miðjulykkjurnar tvær á öxl – púffmerki), 
er aukið út fyrir ermum og púffið prjónað. Prj að fyrra púffmerki á hægri öxl, f lytjið 
merkið á hægri prjón, auk 1, 1 S, auk 1, 1 S, auk 1, f lytjið hitt púffmerkið. Þar með eru 
5 L milli púffmerkjanna.
Endurtakið á hinni erminni.

RS: Knit
WS: Purl

RS: Purl
WS: Knit

Slip knitwise, slip knitwise, knit stitches together

Knit 2 together

Knit 3 together

Knit 3 together through back loop

Central double increase

Yarn over

No stitch

Prj að fyrra púffmerki á hægri öxl, f lytjið merkið, auk 1, 1 S, auk 1, 1 S, auk 1, 1 S, auk 
1, 1 S, auk 1, 1 S, auk 1, f lytjið hitt púffmerkið. Þar með eru 11 L milli púffmerkjanna. 
Endurtakið á hinni erminni. 
Prj að fyrra púffmerki á hægri öxl, f lytjið merkið, aukið út á sama hátt og í síðustu 
tvö skiptin (þ.e. auk 1 eftir hverja L) að seinna merki á hægri öxl, f lytjið merkið  
= 23 L milli prj-merkjanna. Endurtakið á hinni öxlinni.


